
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00656



MØTEBOKA FRÅ MØTE 19.02.2009

Saksnr :
Utval:
Møtedato.

0002/09
Valstyret
04.06.2009

Rådmannen si tilråding:

Møteboka frå møte i valstyret 19.02.2009 vert godkjent slik ho ligg føre.  
Saksdok :

Møteboka frå møte i valstyret 19.02.2009.  
Bakgrunn:

Møteboka frå møte i valstyret 19.02.2009 er lagt ut på kommunen si heimeside www.austevoll.kommune.no og følgjer som vedlegg.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00545



REFERAT OG MELDINGAR

Saksnr :
Utval:
Møtedato.

0003/09
Valstyret
04.06.2009

Rådmannen si tilråding:

Vert lagt ved møteboka.  
Saksdok :

1.     Statistisk Sentralbyrå, brev av 23.02.2009, om innrapportering av valdata.

2.     Kommunal- og regionaldepartementet, brev av 20.03.2009, om Stortings- og 

        sametingsvalet 2009 - ansvar for demokratiopplæring i skuleverket, og orientering om 

        departementet si informasjonsverksemd.  
3.     Kommunal- og regionaldepartementet, brev av 20.04.2009, om Stortings- og 

        sametingsvalet 2009 – tilrettelegging.

4.     Kommunal- og regionaldepartementet, brev av 27.04.2009, med orientering om 

        kyrkjevala i 2009.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

- FØREHANDSRØYSTING

Saksnr :
Utval:
Møtedato.

0004/09
Valstyret
04.06.2009

Rådmannen si tilråding:

Austevoll valstyre vedtek at det vert førehandsrøysting til stortings- og sametingsvalet 2009   ved Offentleg Servicekontor, Kommunehuset, mandag-fredag frå kl. 08.00-15.00 i tida 1. juli til 9. august.

I tida 10. august til fredag 11. september vert det førehandsrøysting ved Offentleg servicekontor, Kommunehuset, måndag, tirsdag, onsdag og fredag frå kl. 08.00-15.00 og kvar torsdagar frå kl. 08.00-17.00.

Førehandsrøystinga skal kunngjerast i lokalavisa Marsteinen og på kommunen si heimeside.

  
Saksdok :

  
1. Vallova § 8-1

2. Vallova § 8-3

3. Vallova § 8-4  
Bakgrunn:

Etter § 8-1 i vallova kan førehandsrøysting innanriks ta til 10. august til siste fredag før valdagen, dvs. fredag 11. september.  Utenriks går forhåndsstemmeperioden frå 1. juli til nest siste fredag før valdagen, dvs. fredag 4. september 2009.  Sysselmannen på Svalbard kan bestemme at førehandsrøystinga der skal avsluttast tidlegare enn fastsett i loven (siste fredag før valet).

Med ei lovendring vart det opna for førehandsrøysting frå 1. juli for dei som ikkje har høve til å førehandsrøysta etter 10. august.  Det betyr at det må leggjast til rette for førehandsrøysting frå 1. juli i minst eitt lokale i kommunen.  
Etter § 8-3 må valstyret sjå til at røystinga kan føregå i eigna lokale.

§ 8-4 i vallova har reglar om framgongsmåten ved førehandsrøysting.

All røysting til sametingsvalet skal føregå som førehandrøysting, fordi det er så få manntalsførde i sametingsmanntalet at det ikkje vert opna røysting på valtinget.

I tillegg til sjølve lovteksten har departementet utarbeidd forskrift for gjennomføring av førehandsrøysting.  Førehandsrøysting skal leggjast til lokale som er lett tilgjengelege og kor alle veljarar kan ta seg inn utan å måtte be om hjelp.  Det skal leggjast til rette for blinde og svaksynte.  Det er utarbeidd detaljerte reglar for framgongsmåten ved førehandsrøysting.  

Vurdering:

Valstyret vil i eiga sak få seg førelagt framlegg til røystemottakarar ved førehandsrøysting.

Administrasjonen har ikkje kapasitet til å spreia førehandsrøystinga på for mange stader i kommunen.  Praksis har vore at førehandsrøysting vert lagt til kommunehuset i vanleg arbeidstid.  Førehandsrøystinga på kommunehuset vil av praktiske årsaker verta tilrådd lagt til Offentleg servicekontor.  Det er dette lokale som er best tilrettelagt for alle brukarar.

I tillegg til førehandsrøysting i arbeidstida tilrår ein at det kvar torsdag i perioden frå 10. august vert det mottak av førehandsrøyster til kl. 17.00 på Offentleg servicekontor, dvs. 4 torsdager.  

Det vil og bli tilrådd utvida opningstid dei siste dagane før valet.  Det siste vil rådmannen koma attende til seinare saman med førehandsrøysting på institusjonar og ambulerande røystemottaking.  
  
SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

- OPPNEMNING AV RØYSTEMOTTAKARAR

Saksnr :
Utval:
Møtedato.

0005/09
Valstyret
04.06.2009

Rådmannen si tilråding:

Austevoll valstyre oppnemner følgjande til mottakarar av førehandsrøyster ved stortings- og sametingsvalet 2009:

Astrid Norunn Fagerbakke, Lars Erling Horgen, Norunn Storebø, Aud Margunn Vinnes, Aud Jorunn Klepsvik, Randi Jensen, Ann-Kristin Hagen, Benedikte Heggem Skår, Steinar Hole og Mons Olav Økland.  
Saksdok :  
1. Vallova § 8-1

2. Vallova § 8-2  
Bakgrunn:

Etter § 8-1 i vallova kan førehandsrøysting innanriks ta til 1. juli til siste fredag før valdagen, dvs. fredag 11. september.  Utenriks går forhåndsstemmeperioden frå 1. juli til nest siste fredag før valdagen, dvs. fredag 4. september 2009.  Sysselmannen på Svalbard kan bestemme at førehandsrøystinga der skal avsluttast tidlegare enn fastsett i loven (siste fredag før valet).  
Vallova § 8-2 omhandler kven som kan ta imot førehandsrøyster.  Dei som skal ta imot førehandsrøyster skal oppnemnast av valstyret.

Vurdering:

Som røystemottakarar må valstyret berre oppnemna personar som dei meinar har dei kvalifikasjoner som trengs for å utføra dette vervet.

Då det er forslag om at mottak av førehandsrøyster vert lagt til Offentleg servicekontor er det naturleg at dei fleste som arbeider der vert oppnemnde.  Desse kan og ta imot førehandsrøyster andre stader i kommunen t.d. på institusjonar og lignende.    Dersom det vert naudsynt kan det oppnemnast andre som kan ta imot førehandsrøyster andre stader i kommunen.  

Dei fleste som er tilrådd som røystemottaker ved førehandsrøystinga har vore med på dette ved tidlegare val.  Både dei og nye vil få grundig opplæring.
SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

UTLEGGING AV MANNTALET

Saksnr :
Utval:
Møtedato.

0006/09
Valstyret
04.06.2009

Rådmannen si tilråding:

Austevoll valstyret vedtek at krinsmanntala i samband med stortings- og sametingsvalet 2009 vert lagt ut til offentleg gjennomsyn på følgjande stader:

Litlekalsøy valkrins:
Litlekalsøy Landhandel

Møkster valkrins:
Møkster Butikk.

Dei andre valkinsane  :
Kommunehuset v/offentleg servicekontor.




Lensmannskontoret




Biblioteket i Bekkjarvik

Hovudmanntalet:
Kommunehuset v/offentleg servicekontor




Lensmannskontoret




Biblioteket i Bekkjarvik.

Utlegging skal kunngjerast i lokalavisa Marsteinen og på kommunen si heimeside.

Saksdok :

Vallova § 2-6.  
Vallova § 2-7.

Bakgrunn:

Etter vallova § 2-6 skal manntalet leggjast ut til offentleg ettersyn så snart det let seg gjera.  Manntalet skal liggja ute til og med valdagen.  Valstyret skal kunngjera tid og stad for utlegginga  og opplysa om høve til og framgongsmåten for å krevja feil retta.

Etter § 2-7 i vallova kan den som meinar at vedkomande sjølv eller nokon anna urett er vorten innført eller uteleten frå manntalet i kommunen, krevja at valstyret rettar opp feilen.  Kravet skal vera skriftleg og grunngjeve.  Valstyret kan oppdatera manntalet så lenge det er praktisk mogeleg.  Det vil i praksis seia fram til onsdagen før valet då avkryssingsmanntalet for Austevoll sin del vert køyrt ut.

Skjeringsdatoen for utskriving av manntalet er 30. juni i valåret, jfr. § 2-4 i vallova.

Vurdering:

Tidlegere har det vore praktisert at krinsmanntala vart lagt ut i dei ymse krinsane på ein del daglegevareforretningar og dei 2 biblioteka.  

Daglegvareforretningar og biblioteket på Storebø er lagt ned sidan siste val.  Dermed er det knapt nok stad for utlegging i dei ymse krinsane.  Det er og eit spørsmål om det er naudsynt at manntalet ligg i alle krinsane, med unntak av Litlekalsøy og Møkster.  Dersom manntalet vert lagt ut på Kommunehuset v/offentleg servicekontor, biblioteket i Bekkjarvik og lensmannskontoret skulle det vera tilstrekkjeleg.   Biblioteket i Bekkjarvik har og fått utvidare opningstid.

Det er fullt ut mogeleg for interessserte å ringja både biblioteket og kommunehus for å finna ut om deti står i manntalet og om dei er manntalsførde i rett krins.

Utlegginga er tenkt kunngjort i lokalavisa Marsteinen og på kommunen si heimeside.

SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

- FASTSETJING AV RØYSTELOKALE

Saksnr :
Utval:
Møtedato.

0007/09
Valstyret
04.06.2009

Rådmannen si tilråding:

Austevoll valstyre vedtek at stortingsvalet måndag 14 september 2009 vert halde i følgjande lokaler for dei ymse valkrinsane:

1.     Selbjørn valkrins:

Selbjørn skulehus.

2.     Stolmen valkrins:

Stolmen tidlegare skulehus.

3.     Litlekalsøy valkrins:  

Litlekalsøy tidlegare skulehus.

4.     Møkster valkrins:

Møkster skulehus.

5.     Storekalsøy krins:

Storekalsøy grendahus.

6.     Hundvåkøy valkrins:
 
Trolandshamar skulehus.

7.     Storebø valkrins


Storebø skulehus.

8.     Vinnes valkrins


Vinnes skulehus.

9.     Kolbeinsvik valkrins

Kolbeinsvik skulehus.

10.   Drøna valkrins


Drøna tidlegare skulehus.

Vallokal skal kunngjerast i lokalavisa Marsteinen og på kommunen si heimeside.

  
Saksdok :

  
Vallova § 9-3 pkt. 2 og 3.

Bakgrunn:

Etter vallova § 9-3 pkt. 2 skal valstyret vedta kor røystinga til valet skal føregå og etter pkt. 3 kunngjera det.

Kommunestyret har tidlegare i år vedteke at det ikkje skal vera endringar i røystekrinsinndelinga.  Det vil seia at det skal røystast i 10 lokaler.  

Kommunestyret har og vedteke at det ikkje skal haldast val på sundag 13. september.    
Vurdering:

Det har vore vanleg praksis at skulehusa i valkrinsane har vore nytta som røystelokale.  Dei som og er nedlagde.  Det er ei praktisk og god ordning som har vore innarbeidd over lang tid, og ikkje bør endrast.  Det er viktig at veljarane kan gå til det lokale dei er vande med.

Storekalsøy skule har tidlegare vore nytta til røystelokale.  Skulen er seld til private.

Røystinga vart ved siste val flytta til Storekalsøy grendahus.

SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

FASTSETJING AV RØYSTETIDER

Saksnr :
Utval:
Møtedato.

0008/09
Valstyret
04.06.2009

Rådmannen si tilråding:

Austevoll valstyre vedtek følgjande røystider ved stortings- og sametingsvalet måndag 14. september 2009:

a)   Selbjørn kring og Storebø krins kl. 0900-1900.

b)   Litlekaløy krins og Møkster krins kl.   1200-1500.

d)   Stolmen krins, Drøna krins, Hundvåkøy krins, Vinnes krins, Kolbeinsvik krins og 

      Storekalsøy krins kl. 0900-1800.

Valtinget skal kunngjerast i lokalavisa Marsteinen og på kommunen si heimeside.

Saksdok :

  
Vallova § 9-3  
Bakgrunn:

Vallova § 9-3 legg til valstyret å fastsetja tida for røystinga.  Røystinga skal ikkje føregå seinare enn kl. 21.00.  Røystetidene skal og kunngjerast.  
Vurdering:

Tidlegare sa vallova   at røystelokala skulle vera open minst 5 timar på måndagen.  I den nye vallova er det ikkje sagt noko om minstetid.  Det er såleis heilt opp til valstyret å vedta dette.

Kommunal- og regionaldepartementet har i sitt orienteringsskriv sagt at når det gjeld opningstider på valdagen kan det vera grunn til å vurdera endringar i tidlegare prsksis.  Handlingsmønsteret har endra seg med tida.  Veljarane bør ha god tid til å røysta på valdagen.  Departementet oppfordrar kommunae til å vurdera å opne vallokala tidlegare.  For einskilde veljergrupper kan t.d. føra føremålstenleg at vallokala opnar kl. 07.00 om morgonen.

Tidleg opningstid kan by på praktiske problem.  Ved ei opning kl. 07.00, må røystestyret kanskje møta opp alt kl. 05.00 for å gjera i stand røystelokalet.  Når dei i tillegg skal ha ope utover kvelden ei stund, kan dagen verta lang for dei.

Det vert og vist til vedlagte brev frå leiaren i Drøna røystestyre om endra røystetider.  For dei minste krinsane kan det vera føremålstenleg med kortare opningstid.  5 timar på Litlekalsøy for å ta mot 8-10 røyster skulle vera uturvande.

Når det gjeld Drøna krins er det vanskeleg å fråvika det som gjeld for dei andre krinsane.  Det er er viktig at det ikkje er for store variasjonar i opningstid for dei ymse valkrinsane.  Det kan skapa forvirring. 

Ved kommunestyre- og fylkestingsvalet i 2007, hadde vallokala følgjande opningstider:

a)   Selbjørn krins og Storebø krins kl. 0900-1900.

b)   Litlekalsøy krins og Møkster krins kl. 0900-1400.

c)   Dei andre krinsane kl. 0900-1800.

Med dei opningstidene som er tilrådde skulle det vera tilstrekkjelege opningstider for at veljarane skal kunne få røysta i sin eigen krins etter arbeidstid.  Pendlarar som vil røysta etter arbeidstid vil då rekkja eitt vallokale.

SAKSFRAMLEGG.

Sakshandsamar: 
Steinar Hole
Arkiv: 011  

Arkivsaksnr.:
08/00617



STORTINGSVALET OG SAMETINGSVALET 2009 

- FULLMAKT TIL LEIAREN I VALSTYRET

Saksnr :
Utval:
Møtedato.

0009/09
Valstyret
04.06.2009

Rådmannen si tilråding:

Austevoll valstyre gjev leiaren mynde til å gjera vedtak i einskildsaker som ikkje er av prinsipiell betydning i samband med stortings- og sametingsvalet 2009.  
Saksdok :

  
Kommunelova § 10.

  
Bakgrunn:

Valstyret vert etter den nye vallova valt etter reglane i kommunelova, og kommunelova sine reglar gjeld som for andre kommunale utval.  Etter § 10 nr. 4 i kommunelova kan utval gje leiaren mynde til å treffa vedtak i einskildsaker eller i typer som ikkje er av prinsippiell betydning.  
Vurdering:

Reint praktisk vil rådmannen tilrå at det kan vera på sin plass å gje leiaren slik mynde.  Det har vore gjort i samband med dei siste vala.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00575



NYTT VALOPPGJERD FOR FRAMSTEGPARTIET

Saksnr :
Utval:
Møtedato.

0010/09
Valstyret
04.06.2009

Rådmannen si tilråding:

Austevoll valstyre vedtek med tilvising til § 14-2 (2) i vallova at Svein Oddmund Østervold, 5384 Torangsvåg, vert ny 12. varamedlem frå Framstegpartiet til kommunestyret.  
Saksdok :

Brev av 23.04.2009 frå Ellen Merethe Scisly  .

Bakgrunn:

Ellen Merethe Scisly, som er 5. varamedlem frå Framstegpartiet til kommunestyret, melder i brev av 23.04.2009   at ho flytter frå kommunen 19.06.2009.

Ho går dermed automatisk utav vervet som varamedlem til kommunestyret.

Vurdering:

Den ledige varamedlemsplassen må dermed fyllast opp ved nytt valoppgjerd etter § 14-2 i vallova.  Varamedlemane frå nr. 6 til 12 rykkjer opp ein plass og etter nytt valoppgjerd kjem det inn ny 12. varamedlem .  Den som står for tur til å rykkje opp til ny 12. varamedlem er Svein Oddmund Østervold, 5384 Torangsvåg.

Nyval til dei andre verva ho har, må gjerast av kommunestyret.

